Д – 7 кл.

Диктант 
Кум йолгорно
	Валентин Колумб школышто чыла шотыштат ончылно ыле: тунемын лач визытанлан веле, почеламутым возен. Пеш мастарын лудын, мурым мурен.  Йÿкшо моткоч яндар ыле. Туныктышо-влак кокла гыч южышт «Валентин мурызо лиеш» маныт ыле. Вес семын шонышат лийын: Валентин моткоч чаплын сÿретлен.
	Шарнем: пионер дружинына герой летчик Александр Покрышкинын лÿмжым нумалын. Тунам геройын кугемдыме фотосÿретше муаш ялыште йőсő ыле. Валентин книга гыч изи снимкым мастар художник семынак пеш чаплын  сÿретлен. Вара тудым тÿрло чия дене сылнештарен.
	Йоча жапше годымак Валентин Колумбым искусство тÿняш  кум йолгорно конден. Тудо тунам кум корнывожыш лектын шогалтше патырым шарныктен: шола велке кает – муро  тÿняш миен лектат, пурла велке- художник коклаш, вик кает- Поэзий курыкыш логалат. Тудо кужу да неле корным, поэзий каваш нолталтше корным ойырен налын. Да йонылыш лийын огыл. 

Д – 8 кл.

Диктант

Тошкемыштем кошкен шогалше куэм чаманен ончалам. Пел курым наре ялнам сºрастарен шогыш. Ынде нимолан, нигºлан йºрдымº. ™мыр лугыч кошкен шогалын.
Изи улам ыле гынат, сайын шарнем: теле кастене куэм йўдвел мардеж кочырге мурыктылын, чара укшлашкыже мўкшла лум пырче-влак пўтырненыт. Шошым да ке‰ежым шкеж деке уло мурызо кайыкым поген да нунын семышт почеш капшым тарватыл шоген, чўчкен.
Куэ йымаке пурен шогалатат, левашыште улметла чучеш ыле. Воктеныже кугу те‰гыл шоген. Куэ йыр мланде идым гай такырген. Кечывалым тышке шо‰гые‰-влак лектын шинчыныт да ожнысо илышыштым шарналтеныт, а кастене вер самырык-влаклан кодын.
Но икана… Лум кайымеке, тымык эрдене, писе товарым да янда атым кучен, куэ дек пºръе‰ толын. Йырже ончен савырнымеке, йºнан вер гыч тў‰жым кертмын руалын. Тунамак яндар куэвўд атыш чорге йогаш тў‰алын. Пºръе‰ет ºрдыжтº шўвылжым колт да колт нелын шоген, ате теммым изин-кугун вучен. Чытен огыл, банкым налын да сутла ястарен.
Саде мариет, куэвўд эркын йогымыла чучынат, вийжым погалтен, эше кўшкырак тореш-кутынь руалын. Кажне руалмылан куэвўд кок могырыш шыжалт каен. Пытартышлан рожым келгемдаш да кумда‰даш товарнерым темдал пўтыралын. Куэ теве-теве йы‰ысал колтен огыл. Чымалт лекше вўд шелышталтше пуше‰ге шўм мучко йылгыж йоген волен да, шер падырашла чумырген, янда атыш чопке чўчен.
Кызыт мый умыленам: тиде куэвўд огыл, пуше‰гын шинчавўдшº йоген улмаш. Ой, кузе йºсланен шортын куэ!
(А. Новиков.)
[bookmark: _GoBack]
Паша:
1. Текстын стильжым палемдыза.
2. 5-ше абзацын пытартыш предложенийжым (ойлончым) ойлымаш ужаш да член шот дене лончылыза.
3. Тошкемыштем, укшлашкыже, кумда‰даш мут-влакым состав дене лончылыза.



Д – 9 кл.

Диктант

Игече шошо велыш тайна. Йӱд кӱчыкемеш да кӱчыкемеш. Кече эре кӱшкырак кӱза, сандене тудо мландымбалым чотрак ырыкта. Шошо чыла илышым ылыжта. Теле гоч кылмен шогымек, пушеҥгат, шошо кечеш шыранен, леве юж дене шӱлалта.
Илышыште мо сай улмым калык чевер шошо дене таҥастара. Идалыкын эн мотор жапшым еҥ-влак кузе гына огыт мокто! Шошо ден шошо икгай огыл. Тудын могай улмыжо идалык мучкылан, поснак кеҥежлан, кугу кышам кода, сандене мланде пашаеҥ-влак шошын кузе эртымыжым шукертсек шекланат.
Пӱртӱсыштӧ тӱрлӧ вашталтышын икте-весыж дене кылдалт шогымыжым шотыш налаш манын, шошын да кеҥежын могай лийшашым еҥ-влак лум шулаш тӱҥалме гычак палаш тыршеныт.  Лум ондак шулаш тӱҥалеш гын, шошо кужун шуйна.
Шошын могай лийшашыж нерген пӱртӱсым эскерыше еҥ тӱрлӧ ужмо-колмыж гыч каласен кертеш. Мутлан, шокшо вел гыч кайык-влак тӱшкан толыт гын, шошо писынрак эрта. Кайыккомбо кӱшыч чоҥешта гын, кугу вӱд лиеш. Шемгорак ден турий ондак толыт гын, леве шошым вучыман. Лум писын шула да вӱд кугун ташла гын, кеҥеж ночко лийшаш. Эҥерыште ий кодмаш кеҥежым сай игечым ок сӧрӧ. Куткышуэ воктене лум йӱдвел могырым шулаш тӱҥалеш гын, кеҥеж шокшо лиеш.
Пӱртӱсыштӧ тыгай пале шуко уло. Тудым эскерен мошташ тунемман.  

Паша.
1. Текстын стильжым палемдыза.
2. Мут ушалтме дене лийше сложный мут-влакым возен лукса.
3. Пӱртӱсыштӧ, эҥерыште, шошын шомак-влакым состав дене лончылыза. 









Д – 10 кл.

Диктант
Купышто регенче ӱмбалнак опкыншудо шинчылтеш. Ужар кушкыл коклаште ик ыраш оксала йошкар-чевер тӱсан пеледышыже йыл-йылт-йылт волгалтеш, ояр кечынат лупсла йылгыжеш. Покшелныже сескем гай изи чевер йылме йӱлымыла коеш. Кече кунар логалеш, тунар утыр чеверген ылыжеш, шолгым кийымыла тӱслана. Тышке нимогай пурак ок логал. Лышташлаште шырча-влак тунар яндарын волгалтыт, первый гана ончалмаште лупслан веле шотлет. Кечыйол логалме верыште веле ужат. Рӱмбык годым йомеш. Тыгай шырчам чот пелтыше кечат, шокшын пуалше мардежат коштен ок керт. Регенче опкыншудым эреак пукша да йӱкта.
Шокшо кечывалым тӱрлӧ тыгыде копшаҥгым, кармым, шыҥам, иктаж-могай вес насекомыйым саде йылгыжше лупс сымыстара. Воктекыже тӱшкан погынен толытат, ӱмбакыже шичде огыт чыте. Но тетла тушечын нигунамат огыт кынел.
Опкыншудо – насекомыйым «кочшо» ик оҥай кушкыл. Теве шыҥа утлашак тырша. Но кынелмыж годым йолешыже ала-могай шуйнылшо вишкыде наста виешак пижеш, пӱтырен куча, мӧҥгеш шупшеш. Кушкылын нугыдо мӱй гай вишкыдыже сайын гына авалта, кӧргышкыжӧ шупшеш, ниможымат ок кодо.
Эҥыремыш гына опкыншудо лоҥгаште кудалыштеш. Ала писылыкше утара ала-мо. Кеч изишлан шогалеш гынат, оптышыш логалеш ыле. Опкыншудо кеҥеж кыдалне пеледеш.

Паша.
1.Текстын стильжым палемдыза.
2.Сложноподчиненный предложений-влакым возен лукса, придаточный предложений-влакын значенийыштым ӱмбалан палемдыза.
3. Кокымшо предложенийым ойлымаш ужаш да член шот дене лончылыза.
4. Ояр мутым фонетически лончылыза. 
5.  Йолешыже, опкыншудо, лышташлаште мутым состав шот дене лончылыза.


